
ВЫПІСКА З ПРАТАКОЛА ПАСЯДЖЭННЯ БЕЛАРУСКАЙ
РЭСПУБЛІКАНСКАЙ НАВУКОВА-МЕТАДЫЧНАЙ РАДЫ ПА 
ПЫТАННЯХ ГІСТОРЫКА-КУЛЬТУРНАЙ СПАДЧЫНЫ ПРЫ
МІНІСТЭРСТВЕ КУЛЬТУРЫ РЭСПУБЛІКІ БЕЛАРУСЬ


19.12.2018 № 04-01-02/13

Воранаўскі раённы 
выканаўчы камітэт
1. Аб наданні статусу гісторыка-культурнай каштоўнасці элементу нематэрыяльнай культурнай спадчыны “Традыцыйныя ткацкія тэхнікі вырабу каляровых узорных посцілак і дываноў” у аграгарадку Пагародна Воранаўскага раёна Гродзенскай вобласці.
 Заслухаўшы інфармацыю метадыста па музеях і ахове гісторыка-культурнай спадчыны дзяржаўнай установы культуры “Воранаўскі раённы цэнтр культуры і народнай творчасці” Янкелайць І.Ф., носьбіта нематэрыяльнай культурнай каштоўнасціЛадыш А.А. і экспертнае заключэнне старшага выкладчыка УА “Беларуская дзяржаўная акадэмія мастацтваў” Мазюк І.В. аб традыцыйных ткацкіх тэхніках вырабу каляровых узорных посцілак і дываноў, якія бытуюць у аграгарадку Пагародна Воранаўскага раёна Гродзенскай вобласці, ВЫРАШЫЛІ:
1.1. Прыняць да ўвагі, што традыцыйныя тэхнікі каляровага ўзорнага ткацтваў аграгарадку Пагародна Воранаўскага раёна:
найбольшага росквіту і высокага ўзроўню развіцця дасягнула ў 1940 – 1960-х гадах і захаваліся ў нязменным выглядзе да нашых дзён;
з’яўляюцца аўтэнтычнай лакальнай праявай узорнага ткацтва;
выкарыстоўваюцца пераважна для вырабу посцілак і дываноў;
1.2. Улічыць, што:
1.2.1. выраб посцілак і дываноў ажыццяўляецца з выкарыстаннем пяці ўзораўтвараючых тэхнік:
1) двухслойнае ткацтва з паліхромнымі ўтковымі палосамі – набіванкі ці “радужкі”;  
2) двухбаковы перабор на двух нітах з адной прыціскной ніткай і двума кантраснымі па колеры ўткамі – “перабіранкі з адной штапноўкай”;
3) двухбаковы перабор на двух нітах з дзвюма прыціскнымі ніткамі і двума кантраснымі па колеры ўткамі –  “перабіранкі з двума штапноўкамі”;    4) чатырохнітовае двухутковае ткацтва;
5) пяцінітовае двухутковае ткацтва з прыціскной ніткай;

1.2.2. адметнымі асаблівасцямі элемента з’яўляюцца:
прымяненне адзначаных пяці ўзораўтвараючых тэхнік;
разнастайная каларыстыка, абумоўленая тэхнічнымі магчымасцямі ўтварэння ўзораў і выкарыстаннем шырокага спектра колераў;
устойлівая арганізацыя кампазіцыі поля (рапортныя паўторы монакампазіцыі, замкнутыя купонныя кампазіцыі на ўсё поле дывана, каляровая рытмічная і танальная імправізацыя).
1.3. Пагадзіцца з неабходнасцю надання статусу гісторыка-культурнай каштоўнасці і катэгорыі “А” нематэрыяльнаму праяўленню творчасці чалавека - “Традыцыйныя ткацкія тэхнікі вырабу каляровых узорных посцілак і дываноў” у аграгарадку Пагародна Воранаўскага раёна Гродзенскай вобласці.
1.4. Воранаўскаму райвыканкаму на пастаяннай аснове ажыццяўляць меры па захаванні, распаўсюджванні і папулярызацыі дадзенага нематэрыяльнага праяўлення творчасці чалавека, вызначаныя пунктамі 3, 4 інвентарнай формы элемента.







 




















 


